
内容概要

《神异经》内容简介：
《神异经》一卷，旧本题汉东方朔撰。
所载皆荒外之言，怪诞不经。
共四十七条。
陈振孙《书录解题》已极斥此书，称东方朔撰、张茂先传之伪。
今考《汉书。
朔本传》，历叙朔所撰述，言凡刘向所录朔书俱是，世所传他事皆非。
其赞又言後世好事者取奇言怪语附著之朔云云。
则朔书多出附会，在班固时已然。
此书既刘向《七略》所不载，则其为依托，更无疑义。
《晋书。
张华本传》，亦无注《神异经》之文，则并华注亦属假借，振孙所疑，诚为有见。
然《隋志》载此书，已称东方朔撰，张华注。
则其伪在隋以前矣。
观其词华缛丽，格近齐、梁，当由六朝文士影撰而成，与《洞冥》、《拾遗》诸记先後并出，故其中
西北荒金阙银盘明月珠事，陆亻垂《石阙铭》引用之。
其中玉女投壶事，徐陵《玉台新咏序》引用之。
流传既久，固不妨过而存之，以广异闻。
又考《广韵》去声四十一漾收犭恙字，《说文》、《玉篇》皆所不载。
注称兽似狮子，实本此经北方有兽焉，其状如狮子，名曰犭恙之文。
则小学家已相援据，不但文人词藻，转相采摭已也。
《隋志》列之史部地理类，《唐志》又列之子部神仙类。
今核所言，多世外恍惚之事，既有异於舆图，亦无关於修炼，其分隶均属未安。
今从《文献通考》列《小说类》中，庶得其实焉。

http://www.du8.com/books/sepbggh.html
全书分东荒经、东南荒经、南荒经、西南荒经、西荒经、西北荒经、北荒经、东北荒经、中荒经等九
章
原文链接：http://www.yuedu.org/thread-55929-1-1.html

